Дәрес - конференция

Тема. Халкымның күңел байлыгы  /Г. Бәшировның “Туган ягым-яшел бишек” повесте буенча/.

Максат. 1. Укучыларны халкыбызның онытылып бара торган гореф-гадәтләре, йолалары, рухи  хәзинәсе, тарихы, әби-бабаларыбызның табигатькә мөнәсәбәте белән  таныштыру.


   2. Халкыбызның күркәм сыйфатлары  үрнәгендә уңай гадәтләр булдыру, хөрмәт һәм ихтирам хисләре тәрбияләү.


   3. Әсәрнең татар әдәбиятындагы әһәмия тен ачыклау.

Материал. Татар урта гомуми белем бирү мәктәбенең 8 нче сыйныфы өчен дәреслек –хрестоматия /А.Г. Әхмәдуллин, Ф.Ә. Ганиева/ 123-174 битләр.


“Мәгариф” журналлары № 12-1995 ел, № 6-1997 ел.


Гыймадиева Н.С. Дәрестә һәм дәрестән соң, 2004 ел, 27-35 битләр.


Г. Бәшировның әсәрләре.

Җиһазлау: мультмедиа материаллары, иллюстрацияләр, Г. Бәширов портреты, китаплар, кул эшләре күргәзмәләре, картиналар. Арча районы картасы, китаплар турында фикерләр.

Дәрес барышы

I. Актуальләштерү . Укытучының сүзе

1. Арча кыры...

Алтын башак


Дулкынлана җилләрдә


Башкайларыбыз кадерле


Туып үскән илләрдә.


Арча кыры җырга салган

“Җидегән чишмә” көен

Тукайлы, Гомәрле төбәк

Булуың белән сөен!

      2.    “Арча” атамасы турында кыскача мәгълүмат бирү.

3. Арча төбәгеннән чыккан әдипләр турында белешмә

                  Габденнасыйр Курсави



Шиһабетдин Мәрҗани



Ш  Күлтәси

Габдулла Тукай

Мәхмүт Галәү

Мостафа Ногман

Гомәр Бәширов

Гариф Ахунов

Мөхәммәд Мәһдиев

Рафаэль Төхфәтуллин

4. Г. Бәширов турында кыскача  мәгълүмат

                  -СССР Дәүләт премиясе лауреаты



-Татарстанның Г. Тукай, М.Җәлил, Г.Исхакый  премияләре лауреаты.



-Халык язучысы, халык шагыйре.

II. Төп өлеш.

1. Дәреснең темасын, максатын  җиткерү.

2. “Эзләр” бүлеген уку.

3. Сорауларга җаваплар

-Язучы нинди эзләр турында  әйтә? Әсәр нәрсә турында?

Җавап:

-Яңасала авылы һәм аның  кешеләре турында.

-Кечкенә Гомәр һәм аның балачагы турында.

-Бу әсәр, минемчә, тормыш матурлыгы турында.

-Яңасала малайлары турында.

-Халыкның гореф-гадәтләре,  йолалары турында. 

-Татар халкын  чукындыру, сугыш авырлыгы турында.

-Сезнең фикер белән мин тулысынча килешәм.  Җыеп кына әйткәндә аны болай  дип әйтеп булыр иде.

“Туган ягым-яшел бишек әсәре - халыкның  тормышы, аның кичерешләре, яшәү рәвеше, рухи  дөньясы-күңел байлыгы турында. Ә бу дөнья  аның гореф-гадәтләрендә, бәйрәм-йолаларында, хезмәтендә чагыла.

-Әдәбият галимнәре бу әсәрне автобиографик повесть дип атыйлар. Бу фикер белән  килешәсезме?

Җавап:

-Әйе, килешәм. Чөнки бу әсәрдә Гомәр Бәширов үзенең балачагы, әти-әниләре, авылдашлары, дуслары турында яза. Исемнәре дә үзгәрми. Арча, Яңасала, Айбан, Ямаширмә, Коркачык авыллары телгә алына.

-Әсәрдә, күргәнебезчә, төп герой-Гомәр. Ни өчен автор бу әсәрне малай исеменнән сөйләтә?

Җавап:

-Бала исеменнән сөйләтү- әсәрнең тәэсир көчен арттыра.Чөнки балалар тормышны ничек бар, шулай  күрәләр. Алар ялганлауны белмиләр. Алар күзеннән берни дә качып кала алмый.

-Әсәрдә халык тормышы табигать белән  бәйләнеп бирелә. Бу турында әсәрдән нинди өзекләр китерә аласыз?

Җавап.

4 укучы сөйли.

Укытучы “Боз озату” йоласы  турында сөйли.

Җир кардан арчылу белән халык сабан туена әзерләнә башлый. Сабан туе-татар халкының иң күңелле бәйрәме укучы җавабы.

2 укучы өзекне сөйли, калган укучылар “Язгы сабан туйлары” бүлеген тулыландырып сөйлиләр (147-149 битләр).

Укытучы. Бәйрәмнән соң халык җиң сызганып язгы эшкә керешкән- чәчүгә чыккан. Моны халыкта ничек  атаганнар?

Укучылар. –Орлык чыгару.

2 укучы өзекне яттан сөйли, Минзай тырмалаган җиргә бәя бирә.

Укытучы.

Әйе, Бәшир ага  балаларына һәр  яктан үрнәк булган: эш яраткан, җебегәннәрне өнәмәгән, гадел булган. Өммикалның тегүчә-чигүчә һәм башка кул эшләренә оста булуы да  әти-әнисеннән килә:

“Хезмәте барның- хөрмәте бар”, -ди халык. Көз җитү белән авылга кунак кызлар килгән.

“Кунак кызлар килде утырмага” өзеге тыңлана, бүлек буенча эш.

Укытучы. Санап киткән өмә-бәйрәмнәр күңел ачуга гына корылганмы?

Укучы.- Юк, монда авыл кешеләре үзләренең нәрсәгә сәләтле булуларын күрсәткәннәр. Бу бәйрәмнәр вакытында егетләр уңган кызларны сайлаганнар, киресенчә дә булган. 

Укытучы. Күргәнебезчә, халык күңеле киң, бай. Тикмәгә генә бөек Тукаебыз: “Халык зур ул, көчле ул, дәртле ул, моңлы ул, әдип ул, шагыйрь ул, “ –димәгән.

Укытучы.

Язучы, шул ук вакытта, авыл халкын рухи яктан да, матди яктан да хәерчеләндерүче күренешләрне дә тасвирлаган. Ул- татар халкын чукындыру сәясәте.

1 укучы Бикә әби язмышын сурәтләп бир.

Укытучы

 Шулай ук Г. Бәширов авылда  тамыр җәя башлаган аракы сатуга да битараф булып кала алмаган.

1 укучы Гомәрләрнең келәтләрендә кибет ачу күренешен сөйли.

Күргәнебезчә, тормыш гел бәйрәмнәрдән генә тормый. Аның ачы җилләре дә була. Ләкин шундый  хәлләрдә дә халкыбыз үз динен, гореф-гадәтләрен, йолалалырын, телен югалтмаган, бай рухлы  булып кала алган.

Г. Бәширов сүзләре китерелә:

Халкымның гасырлар буена туплана килгән, искерми торган күңел җәүһәрләре беркайчан да тутыкмас, һичшексез, яңа тормышка да хезмәт итәр”.

III. Дәрескә йомгак.

IV. Өй эше. Кроссвордлар чишәргә. Музыка. Фән Вәлиәхмәов башкаруында “Әрем исе, әрем тәме” җыры.

